
Opinjoni ta’ prospettiva tal-Kumitat tar-Regjuni is-Sitwazzjoni tan-nisa migranti fl-Unjoni Ewropea

(2007/C 305/10)

IL-KUMITAT TAR-REGJUNI

— jenfasizza li l-ahjar integrazzjoni tal-migranti, kemm irgiel kif ukoll nisa, partikularment minhabba r-

rwol taghhom bhala edukaturi, hija element krugjali, essenzjali ghall-integrazzjoni effettiva tat-tieni u
t-tielet generazzjonijiet tal-persuni b’familji ta’ origini barranija, meta wiehed iqis ir-rwol tal-mara fl-
izvilupp tas-socjeta;

jenfasizza li l-integrazzjoni timplika l-iskambju u r-rispett tad-dmirijiet u d-drittijiet fundamentali tal-
bniedem, li huma parti mill-wirt legali Ewropew;

jenfasizza r-rwol essenzjali tas-servizzi pubblici, b'mod partikulari dawk lokali u regjonali u l-kapacita
taghhom li joholqu netwerks bejn is-servizzi u fuq il-livell lokali, mal-komunitajiet, 1-ghaqdiet tan-nisa
migranti u s-settur ta’ ghajnuna volontarja;

jinkwieta dwar ir-rati gholjin ta’ falliment skolastiku u tluq bikri mill-iskola fost it-tfajliet ta’ origini
barranija, li jmorru minn taht fl-ghazla tat-tahrig u tal-karriera u xi drabi wkoll jinzammu lura mill-
familji taghhom, kif ukoll minhabba pregudizzji kulturali jew cirkostanzi ekonomici difficli; jemmen li
ghall-holqien ta’ opportunitajiet ugwali fis-sistema edukattiva ghall-bniet (u ghas-subien) minn familji
ta’ immigranti, hemm bzonn li I-genituri jkunu familjari mas-sistema edukattiva u b’hekk ikunu kapaci
jaghmlu ghazliet tajba u informati ghall-edukazzjoni tat-tfal taghhom, b'mod spegjali tal-bniet, filwaqt
li jeghlbu l-istereotipi u jikkunsidraw il-potenzjal u x-xewqat taghhom, u jikkunsidra li hemm bzonn
ta’ azzjoni li theggeg l-gharfien u l-partecipazzjoni ta’ dawk kollha kkoncernati, bil-ghan li tigi assigu-
rata ugwaljanza effettiva ta’ l-opportunita.

Rapporteur: Sonia MASINI (IT/PSE); President tal-Provin¢ja Regjonali ta’ Reggio Emilia

Rakkomandazzjonijiet ta’ politika

IL-KUMITAT TAR-REGJUNI

1. jilga’ t-talba tal-Kumissjoni ghal opinjoni ta’ prospettiva,
ukoll b’harsa lejn is-Sena Ewropea ta’ I-Opportunitajiet Indags
Ghal Kulhadd u minhabba I-fatt 1i 1-2008 ser tkun is-Sena Ewro-
pea tad-Djalogu Interkulturali;

2. jishaq fuq il-bzonn ta’ politika Ewropea komprensiva dwar
l-immigrazzjoni li tipprovdi strumenti kkoordinati bejn 1-Istati u
l-komunitajiet lokali u regjonali u azzjonijiet koerenti fir-rigward
ta’ l-immigrazzjoni legali, kemm bil-ghan li tigi ffavorita l-inte-
grazzjoni ta’ l-immigranti li jirrispettaw il-ligijiet tal-pajjizi ospi-
tanti, kif ukoll sabiex tissahhah il-glieda kontra l-immigrazzjoni
klandestina u l-irregolarita;

3. ifakkar li I-Komunikazzjoni tal-Kummissjoni “Agenda
Komuni ghall-Integrazzjoni” taghraf li kull azzjoni ghandha tin-
tegra l-perspettiva tal-generu u taghti attenzjoni partikulari liz-
zghazagh migranti u lit-tfal;

4. jenfasizza li l-ahjar integrazzjoni tal-migranti, kemm irgiel
kif ukoll nisa, partikularment minhabba r-rwol taghhom bhala
edukaturi, hija element krucjali, essenzjali ghall-integrazzjoni
effettiva tat-tieni u t-tielet generazzjonijiet tal-persuni b’familji ta’
origini barranija, meta wiehed iqis ir-rwol tal-mara fl-izvilupp
tas-socjeta;

5. ifakkar li fl-Opinjoni tieghu dwar il-“Pjan ta’ Politika dwar
il-Migrazzjoni Legali” huwa kien gibed l-attenzjoni lejn it-thassib
tal-korpi lokali u regjonali fir-rigward tad-dimensjoni tal-generu
u l-bzonn i tigi kkunsidrata d-diskriminazzjoni li taghha l-mara
tista’ tkun vittma minhabba s-sess u l-origini etnika jew geogra-
fika taghha, u minhabba sorsi ohra ta’ diskriminazzjoni msem-
mija fl-Artikolu 13 tat-Trattat tal-KE.

6.  ifakkar fil-bzonn li jigi ggarantit harsien legali effikaci kon-
tra d-diskriminazzjoni; li jigu kkunsidrati azzjonijiet futuri li jik-
kompletaw il-qafas legislattiv attwali; li jigu integrati l-principji
tan-non diskriminazzjoni u ta’ l-opportunitajiet indaqgs fil-poli-
tiki ta’ [-Unjoni; li jigu promossi l-innovazzjoni u l-prattiki tajba;
li jittejjeb I-gharfien tal-partijiet ikkoncernati kif ukoll tal-popo-
lazzjoni ospitanti u l-kooperazzjoni maghhom; li jigu indirizzati
d-diskriminazzjoni u l-eskluzjoni so¢jali li taghhom huma vittmi
hafna minoranzi etnici;

7. jerga jfakkar li l-integrazzjoni hija process b'zewg direzzjo-
nijiet: tinvolvi l-komunita li tilga’ lin-nisa migranti u lin-nisa
migranti stess, kemm individwalment kif ukoll bhala membri ta’
komunitajiet nazzjonali u li t-titjib ta’ l-gharfien huwa necessarju
ghall-komunitajiet kemm ta’ l-immigranti kif ukoll ghal dawk
ospitanti;

8.  jenfasizza li l-integrazzjoni timplika l-iskambju u r-rispett
tad-dmirijiet u d-drittijiet fundamentali tal-bniedem, li huma
parti mill-wirt legali Ewropew hekk kif rikonoxxuti mill-Kon-
venzjoni Ewropea ghall-Protezzjoni tad-Drittijiet tal-Bniedem,
mit-tradizzjonijiet kostituzzjonali komuni ta’ l-Istati Membri u

mill-Karta tad-Drittijiet Fundamentali ta’ 1-Unjoni Ewropea u
mid-Dikjarazzjoni Universali tad-Drittijiet tal-Bniedem;

9. jinnota li fir-rigward tan-nisa migranti b'mod partikulari,
jistghu jinbtu sitwazzjonijiet ta’ kunflitt bejn diversi kategoriji
tad-drittijiet individwali u d-dritt ghal identita kulturali u relig-
juza u jistgarr li din l-ahhar kwistjoni ghandha tigi mharsa, bil-
kundizzjoni li l-imgiba marbuta ma’ din l-identita ma tmurx
kontra d-drittijiet fundamentali inaljenabbli u tkun ir-rizultat ta’
ghazliet hielsa u kuxjenti tan-nisa u mhux imposta mill-familja
jew mill-komunita li huma membri taghha ufjew li gejjin
minnha;

10.  josserva li I-korpi regjonali u lokali ghandhom esperjenza
konsiderevoli fil-politiki ta’ akkoljenza, medjazzjoni, access ghas-
suq tax-xoghol u ghajnuna soc¢jali mmirati lejn in-nisa immi-
granti u fil-glieda kontra d-diversi forom ta’ sfruttament u vjo-
lenza, politiki li jistghu jkunu siewja ghat-tfassil ta’ strategiji u
programmi Ewropej godda; il-partecipazzjoni ta’ asso¢jazzjoni-
jiet ta’ nisa migranti u ta’ rapprezentanti ohra tal-gruppi rilevanti
ta’ nisa migranti fi djalogu permanenti ma’ l-awtoritajiet regjo-
nali u lokali, kif ukoll ir-rapprezentazzjoni ta’ dawn il-gruppi fl-
amministrazzjoni, huma elementi kru¢jali ghall-izvilupp ta’ stra-
tegiji u programmi ta’ success;

11.  jistieden ghalhekk, b’konformita mal-pozizzjoni tal-Parla-
ment Ewropew, lill-Istati Membri u lill-Unjoni Ewropea sabiex
jappoggjaw dawn l-isforzi kemm fuq il-livell finanzjarju kif ukoll
fuq dak tar-rizorsi umani permezz ta’ skambju ta’ informazzjoni
u prattiki tajbin;

12.  jilga’ bi pjacir l-adozzjoni tal-programm ta’ qafas “Is-Soli-
darjetd u l-Gestjoni tal-Flussi Migratorji”, b'mod spe¢jali 1-pro-
posta ghal “Fond ghall-Integrazzjoni”, li l-mizuri tieghu ghand-
hom jikkunsidraw id-dimensjoni tal-generu u ta’ l-aqwa inte-
grazzjoni possibbli tan-nisa ta’ kull eta, taz-zghazagh u tat-tfal
tal-migranti;

13.  jikkonferma x-xewqa espressa fl-opinjoni tieghu dwar il-
“Pjan ta’ Politika dwar l-Immigrazzjoni Legali”, li l-gestjoni tal-
“Fond ghall-Integrazzjoni” tikkunsidra l-ezigenzi tal-korpi lokali
u regjonali u li dawn ta’ l-ahhar jippartecipaw b'mod attiv u kos-
truttiv fin-negozjati tal-programmi nazzjonali u tal-pjanijiet ope-
rattivi;

14.  jigbed l-attenzjoni lejn il-kontribuzzjoni fundamentali tal-
gruppi organizzati tan-nisa migranti u ta’ -NGOs;

15.  jenfasizza, bil-ghan tal-promozzjoni tad-drittijiet tan-nisa,
l-importanza li jittiehdu mizuri kongunti mal-pajjizi ta’ origini u
jistieden lill-Kummissjoni u lill-Istati Membri sabiex jappoggjaw
azzjonijiet mwettqa mill-korpi regjonali u lokali bil-kollaboraz-
zjoni ta’ dawn il-pajjizi u l-awtoritajiet regjonali jew lokali rispet-
tivi, bil-ghan li jigu stabbiliti indikaturi adegwati;

16.  jenfasizza r-rwol importanti ta’ l-uzu ta’ lingwagg
inklussiv;

17.  jenfasizza n-nuqqas ta’ taghrif statistiku preciz dwar I-
immigrazzjoni fl-Unjoni Ewropea; u b'mod partikulari dwar I-
immigrazzjoni illegali u dwar il-kondizzjonijiet kollha ta’ irrego-
larita fuq il-post tax-xoghol;

18.  jikkunsidra li huwa essenzjali li I-process ta’ gbir tad-data
jinkludi I-varjabbli mhux vinkolanti tal-generu u li jigu elaborati
indikaturi dwar l-inugwaljanzi bejn is-sessi;

19.  jenfasizza l-possibilita ta’ analizi bbazata fuq it-taghrif
imhejji fuq ilivelli regjonali u lokali, li hija essenzjali ghall-
applikazzjoni tal-politiki decentralizzati u ghall-garanzija ta’
approcc effettiv ghall-kwistjoni tal-migrazzjoni;

Servizzi sojali u tas-sahha

20. jinnota li l-access ghas-servizzi so¢jali u tas-sahha hafna
drabi jikkostitwixxi l-ewwel kuntatt tal-migranti mad-dinja tas-
servizzi pubblici u r-regoli tas-so¢jeta ospitanti u jemmen li
huwa importanti hafna li tingheleb id-diskriminazzjoni li
gieghda titfacca attwalment, sabiex jitnehhew I-“inugwaljanzi
tas-sahha” kollha.

21.  jenfasizza I-bzonn li l-migranti kollha jkunu koperti mill-
kontrolli tas-sahha u azzjonijiet ta’ prevenzjoni li jitwettqu mis-
servizzi adegwati; jenfasizza wkoll il-bzonn li jithejjew u jigu ffi-
nanzjati programmi so¢jali u tas-sahha li, fuq il-bazi ta’ investi-
gazzjonijiet oggettivi fuq problemi specifici tas-sahha, jiggieldu
kontra l-patologiji rikorrenti fil-popolazzjoni migranta;

22, jigbed l-attenzjoni lejn il-bzonn li jissahhu l-attivitajiet ta’
taghrif u ta’ sensibilizzazzjoni fil-qasam tas-sahha mmirati lejn
il-persuni ta’ nisel barrani, b'mod partikulari n-nisa, u jikkunsi-
dra li huwa importanti li jkun hemm strutturi ta’ assistenza li
jaghtu attenzjoni ikbar lill-ispecificitajiet individwali u kulturali,
permezz ta’ l-uzu ta’ strumenti bhall-medjazzjoni lingwistika u
kulturali u d-djalogu mhux biss ma’ l-individwi u l-gruppi izda
wkoll ma’ I-ghaqdiet. Id-diversita tal-kulturi ghandha tkun ibba-
zata fuq id-dritt fundamentali tas-sahha u l-awtodeterminazzjoni
tal-mara, b’mod spe¢jali fil-qasam tas-sahha u dak sesswali;

23.  jappoggja ghal din ir-raguni l-implimentazzjoni ta’ mizuri
mmirati lejn l-informazzjoni, il-prevenzjoni, l-appogg u l-ghar-
fien bil-ghan li tigi miggielda kull prattika jew tradizzjoni diskri-
minatorja ufjew umiljanti, u li jigu implimentati strumenti effi-
kaci u ta’ kwalita gholja fid-diversi Stati Membri Ewropej u fuq
il-livelli regjonali u lokali. Dawn l-istrumenti ghandhom ikunu
ta’ natura preventiva u promozzjonali, ta’ pont/djalogu, multi-
dixxiplinari jew transkulturali (per ezempju azzjonijiet ta’ med-
jazzjoni lingwistika u kulturali, korsijiet ta’ ghajnuna ghan-nisa li
ser iwelldu, inizjattivi ta’ integrazzjoni so¢jali ghan-nisa immi-
granti, skemi ta’ konsultazzjoni transkulturali, e¢c.);

24.  jenfasizza r-rwol essenzjali tas-servizzi pubblici, b'mod
partikulari dawk lokali u regjonali (foqsma bhas-servizzi ta’
konsultazzjoni familjali), u l-kapacita taghhom li joholqu net-
werks bejn is-servizzi u fuq il-livell lokali, mal-komunitajiet, 1-
ghaqdiet tan-nisa migranti u s-settur ta’ ghajnuna volontarja
maghruf ukoll bhala t-“tielet settur”;

25.  jikkunsidra li huwa importanti li jizdied it-tixrid tal-prat-
tika tajba fl-ambitu socjali u tas-sahha, sabiex tabilhaqq jigi stab-
bilit registru Ewropew sabiex jigu kklassifikati d-diversi politiki
ta’ ecCellenza u prattiki tajba implimentati f'dan il-qasam;

Edukazzjoni, politiki ghaz-zghazagh u kultura

26.  jenfasizza li l-integrazzjoni futura tiddependi mill-gene-
razzjonijiet Zaghzugha, ukoll minhabba r-rwol fundamentali tal-
medjazzjoni bejn is-socjeta fejn persuna tikber u I-familja ta’ ori-
gini;

27.  jishaq fuq il-bzonn li jitwettqu azzjonijiet specifici u ade-
gwati ghall-integrazzjoni shiha ta’ l-immigranti fis-sistema edu-
kattiva tal-pajjiz ospitanti (fl-ewwel lok it-taghlim lingwistiku);
b'mod partikulari matul il-perijodu inizjali wara l-wasla tagh-
hom;

28.  jikkonferma l-ezigenza ghal programmi skolastici li jirri-
flettu d-diversita;

29.  ifakkar fdak li diga osserva fl-Opinjoni tieghu dwar il-
“Pjan ta’ Politika dwar il-Migrazzjoni Legali” fir-rigward tar-rata
gholja ta’ falliment skolastiku taz-zghazagh ta’ origini barranija
fhafna pajjizi fI-UE u l-proposta li jinholqu strumenti finanzjarji
u politiki specifici li jindirizzaw problemi ta’ dan it-tip. Jinnota
b'mod partikulari I-bzonn li tittiehed azzjoni sabiex iz-zghazagh
kollha jkunu jistghu jwettqu l-ambizzjonijiet u l-potenzjal tagh-
hom; jigbed l-attenzjoni lejn il-fatt li ghandhom jigu enfasizzati
b'mod partikulari l-progressi skolastici u l-opportunitajiet ta’
edukazzjoni ghall-bniet; kuntatt tajjeb bejn l-ghalliema u I-geni-
turi u l-provvista ta’ informazzjoni shiha dwar is-sistema edukat-
tiva huma mezzi li ghandhom jassiguraw li l-potenzjal individ-
wali tal-bniet jigi rikonoxxut u promoss skond ix-xewgqat u I-hti-
gijiet taghhom.

30. jigbed l-attenzjoni lejn is-sitwazzjoni partikulari tan-nisa
migranti ta’ kull eta, b'mod partikulari tat-tfajliet ta’ origini bar-
ranija i xi drabi jhossuhom mifrudin bejn l-identitd kulturali
taghhom mghoddija lilhom mill-familji u l-gibda lejn identitajiet
godda proposti mis-socjeta fejn jikbru u jenfasizza l-fatt Ii jist-
hoqqilhom attenzjoni specifika peress li jistghu jkunu wahda
mill-forzi ta’ I-Ewropa l-gdida;

31.  jinkwieta dwar ir-rati gholjin ta’ falliment skolastiku u
tluq bikri mill-iskola fost it-tfajliet ta’ origini barranija, li jmorru
minn taht fl-ghazla tat-tahrig u tal-karriera u xi drabi wkoll jin-
zammu lura mill-familji taghhom, kif ukoll minhabba pregudiz-
zji kulturali jew cirkostanzi ekonomici difficli; jemmen li ghall-
holgien ta’ opportunitajiet ugwali fis-sistema edukattiva ghall-
bniet (u ghas-subien) minn familji ta’ immigranti, hemm bZonn
li I-genituri jkunu familjari mas-sistema edukattiva u b’hekk
ikunu kapaci jaghmlu ghazliet tajba u informati ghall-edukaz-
zjoni tat-tfal taghhom, b'mod specjali tal-bniet, filwaqt li jeghlbu
l-istereotipi u jikkunsidraw il-potenzjal u x-xewqat taghhom, u
jikkunsidra li hemm bzonn ta’ azzjoni li theggeg l-gharfien u I-
partecipazzjoni ta’ dawk kollha kkoncernati, bil-ghan li tigi assi-
gurata ugwaljanza effettiva ta’ l-opportunita;

32.  jilga' l-istedina li  tinsab  fir-Rizoluzzjoni  tal-
Parlament dwar l-immigrazzjoni tan-nisa, sabiex jigi promoss I-
access taz-zghazagh migranti ghall-programm ta’ azzjoni inte-
grat (2007-r2013) dwar it-taghlim tul il-hajja;

33.  jemmen li t-tfassil ta’ politiki ghaz-zghazagh ghandu jink-
ludi azzjonijiet li jikkunsidraw id-diversita kulturali u tal-generu
taz-zghazagh ta’ origini barranija, jaghraf il-potenzjal ta’ dawn
iz-zghazagh bhala medjaturi interkulturali u jiffavorixxi t-twaqgif
ta’ postijiet iddedikati lid-dibattitu interkulturali u l-izvilupp ta’
kultura ta’ ghaqdiet tan-nisa;

34.  jenfasizza li l-komunikazzjoni, b'mod spe¢jali permezz
tal-mezzi tax-xandir, taqdi rwol importanti fil-qasam ta’ l-inte-
grazzjoni tan-nisa migranti u jitlob li jigu promossi azzjonijiet
fir-rigward tal-mezzi tax-xandir li jigbdu attenzjoni lejn il-
potenzjal ta’ dan il-gasam u jikkumpensaw id-deficit ta’ taghrif
kemm fil-komunitajiet ta’ immigranti kif ukoll fdawk ospitanti,
ukoll bil-ghan li jinghelbu stereotipi u pregudizzji negattivi;

35.  jikkonferma, fdan il-kuntest, l-interess li wera fl-Opinjoni
tieghu dwar il-Komunikazzjoni “Agenda Komuni ghall-Integraz-
zjoni” fir-rigward ta’ forom ta’ kooperazzjoni mal-mezzi tax-
xandir (permezz tal-promozzjoni ta’ kodici ta’ kondotta volon-
tarji ghall-gurnalisti);

Integrazzjoni ekonomika

36. jishaq fuq il-bzonn li jigi promoss l-access tan-nisa
migranti ghax-xoghol u t-tahrig professjonali, fost l-ohrajn per-
mezz ta’ azzjonijiet pozittivi mmirati lejn il-glieda kontra d-disk-
riminazzjoni u t-tnehhija ta’ ostakoli li jfixklu l-holgien ta’
opportunitajiet indags;

37. jinnota li ta’ sikwit in-nisa migranti jkollhom impjieg
temporanju bi kwalifiki u paga baxxi fsetturi mohbija ta’ l-eko-
nomija jew fattivitajiet illegali; u ghalhekk jitlob lill-Kummiss-
joni sabiex tohrog studju li janalizza din il-kwistjoni u taghti
rakkomandazzjonijiet dwar kif l-ahjar li dawn jigu indirizzati;

38.  jenfasizza l-importanza ta’ azzjonijiet immirati lejn ir-
rikonoxximent tal-hiliet professjonali u t-titoli ta’ studju jew
esperjenza professjonali miksuba min-nisa fil-pajjizi ta’ origini
taghhom;

39.  jikkonferma l-appogg tieghu ghall-objettiv tal-Kummiss-
joni li tithejja Direttiva-Qafas Generali dwar id-drittijiet tac-¢itta-
dini ta’ pajjizi terzi li huma impjegati legalment fi Stat Membru
u li fdan il-kuntest tigi indirizzata l-problema tar-rikonoxximent
tat-titoli akkademici u l-kwalifiki professjonali;

40. jinnota li fcerti Stati Membri b'mod spegjali, il-bi¢ca I-
kbira tan-nisa immigranti qeghdin jahdmu fis-setturi tal-kura u
l-ghajnuna fid-dar u li dan il-fatt gieghed ibiddel il-kundizzjoni-
jiet ta’ l-ghajnuna socjali Ewropea u jitlob lill-Kummissjoni
sabiex tanalizza l-fenomenu u tikkunsidra t-tfassil ta’ strumenti
specifici;

41.  jenfasizza bil-qawwi li ghandha tigi appoggjata, fost I-
ohrajn fil-qasam ekonomiku, l-awtonomija u l-intraprenditorija
tan-nisa kemm fl-Istati ta’ origini kif ukoll fil-pajjizi ospitanti,
permezz ta’ mizuri specifi¢i bhal per ezempju l-mikro-kreditu;

42.  jilqa' l-attenzjoni moghtija fit-tieni edizzjoni tal-“Gwida
ghall-Integrazzjoni” lill-azzjonijiet ta’ appogg ghall-intraprendito-
rija ta’ l-immigranti, jikkunsidra li din ix-xorta ta’ azzjonijiet hija
essenzjali ghall-indipendenza effettiva tan-nisa u jistieden lill-
Kummissjoni sabiex tappoggja inizjattivi bhal dawn, per
ezempju t-tahrig professjonali u lingwistiku fil-pajjizi ta’ origini;

43.  jigbed l-attenzjoni lejn il-problemi partikulari li jhabbtu
wicchom maghhom in-nisa immigranti li jahdmu u ghandhom
it-tfal u I-bzonn konsegwenti ta’ mizuri mmirati lejn ir-rikoncil-
jazzjoni tal-hajja professjonali u familjali, jenfasizza li ttichdu
inizjattivi importanti fuq il-livelli regjonali u lokali, ukoll b’kolla-
borazzjoni ma’ ghaqdiet tan-nisa u tal-volontarjat, u jistieden
lill-Kummissjoni sabiex tappoggja dawn l-inizjattivi;

44.  jinnota li fhafna kazijiet l-implimentazzjoni effettiva tad-
drittijiet tan-nisa tkun imfixkla mid-diffikultajiet serji li jiltaqghu
maghhom fl-ambitu tat-trasport u tal-mobilita, parzjalment
minhabba l-influwenzi kulturali tal-komunitjiet ta’ origini tagh-
hom, u jistieden lill-Kummisjoni u lill-Istati Membri sabiex jap-
poggjaw skemi ghall-indipendenza fir-rigward tat-trasport (per
ezempju korsijiet sabiex tinkiseb il-licenzja tas-sewqan);

45.  jinnota li x-xoghol mhux iddikjarat jiffavorixxi diversi
forom ta’ sfruttament tan-nisa u jappoggja l-azzjonijiet li ghand-
hom l-ghan li jikxfu u jiggieldu kontra dan il-fenomenu;

46.  jenfasizza l-bzonn li jittiehdu mizuri adegwati ghall-
glieda kontra l-impjieg illegali, filwaqt li I-vittmi ta’ dawn is-sit-
wazzjonijiet ikunu ttrattati b'mod gust, u jinnota l-proposta
recenti tal-Kummissjoni ghal Direttiva dwar l-introduzzjoni ta’
sanzjonijiet armonizzati kontra dawk li ihaddmu lill-immigranti
jew jimpjegaw taht kondizzjonijiet illegali immigranti li huma
residenti legali;

47.  jirrepeti, b’konformita ma’ I-Opinjoni tieghu dwar il-“Pjan
ta’ Politika ghall-Migrazzjoni Legali”, l-istedina lill-Kummissjoni
u lill-Istati Membri ghall-adozzjoni ta’ mizuri mmirati lejn il-
bghit ta’ flus tal-migranti u l-ghotja ta’ incentivi ghal investi-
menti produttivi fil-pajjizi ta’ origini;

Harsien kontra forom ta’ sfurzar u drittijiet ta’ partecipazzjoni

48.  jinnota li whud min-nisa immigranti jistghu jkunu parti-
kularment esposti ghall-forom ta’ sfruttament, ksur ta’ drittijiet
fundamentali u sfurzar fiziku u psikologiku u jagbel mal-Parla-
ment Ewropew li prattiki bhal dawn ma jistghu bl-ebda mod
jigu gustifikati jew ittollerati minhabba ragunijiet kulturali jew

49.  jinghagad ghalhekk mal-Parlament Ewropew fl-istedina
lill-Istati Membri sabiex dawn jiehdu azzjoni immedjata u effet-
tiva bil-ghan li jindirizzaw u jiggieldu kontra kull forma ta’ vjo-
lenza u hsara lin-nisa, b’konformita mal-legislazzjoni nazzjonali
taghhom u l-istandards internazzjonali u ta’ 1-Unjoni Ewropea;
jikkunsidra li huwa importanti li tigi pprovduta informazzjoni
kompleta dwar din il-legislazzjoni sabiex il-migranti jkollhom
gharfien dwarha;

50. jistieden lill-Kummissjoni sabiex tappoggja dawn il-
mizuri u l-isforzi mwettqa mill-korpi regjonali u lokali;

51. jinnota t-tixrid partikulari tal-fenomenu tal-vjolenza
domestika u jistieden lill-Kummissjoni sabiex tezamina azzjoni-
jiet effikaci ghall-prevenzjoni u l-glieda kontra din il-vjolenza u
sabiex tipprezenta dawn il-mizuri minghajr dewmien halli jkunu
jistghu jigu inkorporati fil-legislazzjoni ta’ I-UE. L-hekk imsejjah
‘qtil ghall-unur’ huwa tip specifiku ta’ vjolenza domestika u
ghandu jinghata attenzjoni partikulari;

52.  jenfasizza li z-zwieg (jew unjoni) bejn persuni ta’ nazzjo-
nalitajiet differenti huwa dritt ta’ cittadinanza u ghandu I
potenzjal li jikkontribwixxi lejn integrazzjoni pozittiva bejn id-
diversi kulturi, kwistjonijiet sensittivi, religjonijiet u ligijiet. Fl-
istess hin jenfasizza li l-harsien tad-drittijiet fundamentali tan-
nisa u tat-tfal minuri jrid jigi assigurat, jeZistux jew le dispoziz-
zjonijiet legislattivi reciproci;

53.  jinnota li r-riunifikazzjoni tal-familji gieghda tikkontrib-
wixxi dejjem iktar u b’'mod pozittiv ghat-titjib ta’ l-integrazzjoni
li hija essenzjali ghall-harsien tad-dritt ghal hajja familjali u jag-

Brussell, il-11 ta’ Ottubru 2007.

bel mal-Parlament Ewropew li d-Direttiva 2003/86/KE ghadha
ma gietx applikata b'mod sodisfacenti fl-Istati Membri kollha;

54.  jigbed l-attenzjoni lejn il-fatt li r-riunifikazzjoni tal-familja
ghandha tirrispetta d-drittijiet individwali tal-membri kollha tal-
familja u tiggarantixxi l-ghazla hielsa min-naha tan-nisa;

55.  jikkundanna z-zwigijiet sfurzati u l-prattiki li ma jirrispet-
tawx il-ligijiet Ewropej (ez. l-infibulazzjoni, il-poligamija) u jsej-
jah lill-Istati Membri sabiex jiehdu azzjoni immedjata u xierqa
halli jassiguraw li igijiet li jimpedixxu dawn il-prattiki jkunu
implimentati bis-shih;

56.  bkonformita ma’ I-Opinjoni tieghu dwar l-immigrazzjoni
klandestina, jishaq fuq ir-rakkomandazzjoni li jigu adottati bi
prijorita l-mizuri kollha mehtiega sabiex jiegaf it-traffiku tal-
bnedmin, li l-ikbar vittmi tieghu huma n-nisa, u sabiex jingerdu
l-organizzazzjonijiet li jipprattikaw kwalunkwe forma ta’ skja-
vit,, inkluza dik tat-tfal u ta’ l-adolexxenti, u li ghalhekk jigu
adottati standards adegwati u programmi ta’ azzjoni specifi¢i u
sabiex jigi rikonoxxut li anke meta whud minn dawn il-vittmi
huma immigranti illegali, dawn ghandhom jitqiesu bhala kazijiet
specjali, u li fcerti cirkostanzi d-deportazzjoni tista’ twassal ghal
vjolenza estrema kontrihom, jew anke ghall-mewt, jekk jigu
mgieghla jirritornaw lejn il-pajjiz taghhom ta’ origini;

57.  jappoggja l-istedina tal-Parlament Ewropew lill-Istati
Membri, imfissra fir-Rizoluzzjoni dwar l-immigrazzjoni tan-nisa,
sabiex ikattru gharfien partikulari dwar il-partecipazzjoni tan-
nisa migranti fil-hajja so¢jali u politika, b’konformita mal-legis-
lazzjonijiet nazzjonali.

